
Leo P.P. XIII

Dilecte fili Nasrallah, salutem et apostolicam benedictionem.

Eximia virtutum ornamenta, quibus una cum filiis tuis egregia apud
omnes opinione flores et a Patriarcha Antiocheno Syrorum amplissi-
mis verbis commendaris, religionis praesertim pielatisque laus atque
immutatum erga Romanam cathedram Nos quodammodo impellunt,
ut peculiare benevolentiae tibi documentum deferamus, quod non
te solum, sed tuos etiam posteros nobilitate claros efficiat. Quare
omnes ac singulos quibus hae litterae Nostrae facient, peculiari be-
nevolentia complectentes, et a quibusvis excommunicationis et in-
terdicti, aliisque ecclesiasticis sententiis, censuris et poenis si quas
forte incurrerint huius tantum rei gracia absolventes et absolutos
fore censentes, te, dilecte fili, tuosque posteros in primogenitorum
linea masculina tantum, dummodo sint e legitimis nuptiis progeni-
ti, a catholica religione nunquam desciverint, atque in debito
sanctae huic Apostolicae Sedi obsequio perseverent, hisce litteris
auctoritate Nostra Comites facimus, constituimus, renutiamus. Ti-
bi ideo, dilecte fili, tuisque posteris praefatis concedimus, ut in
publicis privatisque tabulis, diplomatibus et apostolicis etiam litte-
ris quibuscumque hoc honoris titulo dici ac nuneupari licite possi-
tis et valeatis, utque utamini, fruamini singulis quibusque honoribus,
privilegiis, praerogativis, indultis, quibus alii huiusmodi titulo
insignes utuntur, fruntur, vel uti, frui possunt ac poterunt. De-
cernentes praesentes litteras firmas, validas et efficaces existere ac
fore, suosque plenarios et integros effectus sortiri atque obtinere,
illisque ad quos spectat et in futurum spectabit in omnibus et per
omnia plenissime suffragari, sicque in praemissis per quoscumque
indices delegatos et ordinarios indicare ac definiri debere, ac irri-
tum et inane si secus super his a quoquam quavis auctoritate scien-
ter vel ignoranter contigerit attentari. Non obstantibus in contra-

rium facientibus quibuscumque.
Datum Romae apud S. Petrum sub annulo piscatoris, die XVI
Novembris MDCCCXCIIII Pontificatus Nostri anno decimoseptimo.

(. Card. de Ruggiero

